
Umsögn Landverndar um frumvarp til laga um breytingu á lögum um hollustuhætti 
og mengunarvarnir, nr. 7/1998, með síðari breytingum (viðaukar), 436. mál

Landvernd hefur kynnt sér lagafrumvarpið og gerir eftirfarandi athugasemdir.

Verði tillagan að lögum verður 41 flokkur starfsemi sem í dag er er starfsleyfis- eða skráningarskyldur 
laus við þessa kvöð. Þetta vekur áleitnar spurningar um hugsanleg áhrif þessarar breytingar á umhverfi 
og heilsufar almennings. Í greinargerð frumvarpsins er ekkert fjallað um þetta.

Þetta er mjög alvarlegur ágalli í ljósi þess að skv. 1. gr. laga um hollusthætti og mengunarvarnir, nr. 
7/1998, er markmið þeirra að „búa landsmönnum heilnæm lífsskilyrði og vernda þau gildi sem felast í 
heilnæmu og ómenguðu umhverfi. [Jafnframt er markmið laganna að koma í veg fyrir eða að draga úr 
losun út í andrúmsloft, vatn og jarðveg og koma í veg fyrir myndun úrgangs í því skyni að vernda 
umhverfið.]"

Jafnframt vekur sérstaka furðu að viðkomandi ráðuneyti láti hjá liggja að leggja mat á áhrif á hagsmuni 
umhverfis, þ.e. helsta málefnaflokk ráðuneytisins.

Enn fremur er ljóst af öðrum umsögnum, s.s. frá Heiðbrigðisnefndum sveitarfélaga, Landlækni og 
Sóttvarnarlækni , að frumvarpið hafi skaðleg áhrif á hagsmuni umhverfis og almennings.

Landvernd telur því frumvarpið háð svo miklum vanköntum að Alþingi sé ekki stætt á öðru en að vísa því 
aftur til ráðuneytisins til frekari undirbúnings. Jafnframt væri eðlilegt í því ferli að kalla eftir samráði við 
Landvernd, sem stærstu umhverfisverndarsamtaka landsins, en það hefur ekki verið gert til þessa.

Virðingarfyllst, 
f.h. stjórnar Landverndar

Auður Önnu Magnúsdóttir, framkvæmdastjóri

